He Kupu Whakamahuki 
Ko tēnei aratohu kaiako ka tiki atu i ngā kōrero tuku iho mō te rangatira a Te Hāpuku Te Ika Nui o te Moana nō Ngai Te Whatuiāpiti nō roto mai i a Kahungunu, ka tōia mai ki konei hei kaupapa ako mā ngā ākonga. Ko te kauwaka ki te tūhura i ngā mahi a tēnei rangatira ko ēnei kei raro iho nei.  Ko ēnei kaupapa ka noho hei wāhanga matua mō tēnei rauemi.






Te whenua i tukuna ki te kāreti o Te Aute

He mahi hokohoko

Te Kīngitanga

Te Whakaputanga

Te Tiriti o Waitangi

Ngā waiata mō Te Hāpuku 

HE KUPU ARATOHU MĀ TE KAIAKO 


Akoranga Tōmua 
I mua i te ruku ki ngā kaupapa o tēnei aratohu kaiako ka taea e te kaiako me ngā ākonga ēnei kaupapa te tirotiro. 
· Te Hāpuku
· Te whakapapa o Te Hāpuku
· Te Kāreti o Te Aute
· Te whenua i tukuna e Te Hāpuku ki Te Kāreti o Te Aute
· Te Kīngitanga
· Te Hāpuku me Te Kīngitanga
· Te hainatanga a Te Hāpuku i Te Whakaputanga
· Te hainatanga a Te Hāpuku i Te Tiriti o Waitangi 
· Ngā mahi hokohoko a Te Hāpuku 
· Kirimate 
· Te Pā o Te Pakake
· Te Heipora 
· William Colenso 
· Te roto o Poukawa
· Te teihana o Ōpāpā
· Te pakanga o Omaruanui 

Te Hononga ki Te Marautanga o Aotearoa

Anei ngā wāhanga o TMoA me ngā whenu o ia wāhanga e hāngai ana ki 
ngā kaupapa matua o tēnei aratohu kaiako: 

Te whenua i tukuna ki te kāreti o Te Aute

He mahi hokohoko

Te Kīngitanga

Te Whakaputanga

Te Tiriti o Waitangi

Ngā waiata mō Te Hāpuku 


Ko ngā ngohe me ngā papa mahi o ia wāhanga ka hāngai ki ēnei kei raro iho nei.

Tau		8
Taumata 	3–6 
	TMoA
	Whenu 

	Tikanga ā-iwi
	Te Ao Hurihuri 
	Te Wāhi me te
Taiao

	Ngā Toi 
	Toi Ataata
	Ngā Mahi a te
Rēhia

	Te Reo
	Ā-Tā
	Ā-Waha

	Hangarau 
	Ngā Āhuatanga o te
Hangarau
	Te Whakaharatau
Hangarau

[bookmark: _Hlk528786893][bookmark: _Hlk528697099]Wāhanga 1 - Te whenua i tukuna ki Te Kāreti o Te Aute
I te tau 1854 i tuwhera ngā tatau o Ahuriri Industrial Native School, nō muri mai i tapā ko Te Kāreti o Te Aute, tekau mā rua ōna ākonga i taua wā. Ko ngā huruhru o tēnei kura i taua wā ko ngā karahipi nō te kāwanatanga me ngā whenua i takohatia e Te Hāpuku. Ko tēnei wāhanga e aro ana ki Te Kāreti o Te Aute me ētehi mahi a Te Hāpuku ki te tautoko i tēnei kura.
E rua ngā kaupapa matua o tēnei wāhanga, e whā ngā ngohe.
	Te wāhanga o TMoA 
	Te Whenu
Te Whāinga Paetae 
	Ngā kaupapa matua  	
Ngā kawenga mā te kaiako
	Ngā mahi a te ākonga

	Tikanga ā-Iwi
	Te Wāhi me te Taiao
3.2 
Ka whakamārama i ngā take me ngā huarahi e whakaatu ai te tangata i tōna hononga ki tētahi tino wāhi, ki tētahi tino taiao.
	Te takohanga o te whenua 

Ko tā te kaiako mahi he whakamārama i ngā āhuatanga o te whenua i takohatia ki te Kāreti o Te Aute e Te Whatuiāpiti i raro i ngā tohutohu a Te Hāpuku. I runga anō i te hiahia o Te Hāpuku ki te whakapakari ake i te mātauranga ki waenganui i tōna iwi, i takohatia e ia tēnei whenua ki tēnei kura hei tautoko i tērā wawata nui ōna. 

Mā te kaiako ēnei kōrero e whakamārama, kātahi ia ka whakarōpū i ngā ākonga kia noho takirua ai rātou ki te wānanga i ngā whakautu ki ēnei pātai. 
· He aha ai i takohatia te whenua? 
· Ko wai i takoha i te whenua? 
· He aha te nui o te whenua i takohatia? 
· He aha te momo whenua i takohatia? 
· He aha ngā rerekētanga o te whenua i takohatia ki te whenua e tū nei te kura i ēnei rā? 
	He rangahau 
He tuhinga whakamōhiohio (informative text)
He mahi takirua

Mai i ngā kōrero kua wānangahia e te akomanga mō ngā whenua i takohatia, ko tā ngā ākonga mahi he rangahau i ngā tikanga “takoha whenua a te iwi Māori”

Mā ngā ākonga tēnei kaupapa e rangahau, ka tuhi i tētehi tuhinga whakamōhiohio e whakamārama ana i tēnei tikanga me te whakamārama hoki i te mahi tuku whenua a Te Hāpuku. 


	Ngā Toi 
	Toi Ataata
4.
Ka whakawhanake ariā, ka whakapakari pūkenga, ka whakamārama, ka whai māramatanga te ākonga: mā te tūhura me te whakamahi i ngā hua o ngā rawa, rawa tā, me ngā taputapu;
	
	He pikitia hoahoa (architectural drawing)
Mahi takitahi

Mai i ngā kōrero kua wānangahia e te akomanga mō ngā whenua i takohatia, ko tā te ākonga mahi he tā i tētehi pikitia hoahoa o tētehi o ngā whare tawhito o te kura, ko tētehi whare i tū i te whakatuwheratanga tuatahi o te kura. 
Mā te ākonga te whare e rangahau, kia rite katoa te pikitia ki te whare tūturu. 

	Hangarau



	Te Whakaharatau Hangarau
5.2 
 
Ka tātari i ā rātou mahere hoahoa me ngā mahere hoahoa a ērā atu ki te: 
• tautohu i ngā whakatakotoranga pai ake; 
• kōwhiri i ngā rawa e tika ana; 
• whakarite i te hātepe.
	Te Kāreti o Te Aute  

Mā te kaiako e tuku ngā tauira ki te rangahau i ngā kōrero mō te whakatūnga o Te Kāreti o Te Aute. He nui ngā kōrero kei te ipurangi e iri ana. 

Mā te kaiako ētehi kōrero e whāngai engari mā ngā tauira hoki ētehi rangahau. Mā te kaiako e whakahau ngā tauira ki te kimi i ngā whakautu ki ēnei pātai:
· He aha te tau i tuwhera ai te kura?
· He aha te ingoa tuatahi o te kura?
· He aha te kaupapa o te kura?
· He aha te whakapono o te kura?
· Ko wai ngā kaiako, kaimahi, kaihāpai o te kura i ngā tau o mua? He aha hoki ā rātou mahi?
· Ko wai ētehi tāngata rongonui i haere ki tēnei kura?  
· He aha te tikanga o te tohu o te kura? 
· He aha te ingoa o ētehi o ngā whare o te kura? 
· He aha ētehi tikanga o te kura? 
· He aha ētehi kaupapa i tāmi i te kura?
· He aha ētehi kaupapa i whakaora i te kura? 
	Tohu kura 
He mahi takitahi
Mai i ngā kōrero kua rangahaua e te ākonga mō Te Kāreti o Te Aute, ko tā te ākonga mahi he waihanga i tētehi tohu hou mō te kura. 
Kei te haere te tauira ki mua i te aroaro o te poari o te kura ki te whakapoapoa i a rātou ki te panoni i te tohu o te kura. Me whakarite e te ākonga ēnei mahi kei raro iho nei ki te kawe ki mua i te aroaro o te poari. 
· Mā te ākonga e waihanga tētehi tohu hou e whakaata ana i te kura mai i ngā kōrero kua rangahaua e ia.
· Mā te ākonga te mahere me te hoahoa e whakatau. 
· Mā te ākonga hoki tētehi kōrero
whakamārama e whakarite hei tuku ki te poari e pā ana ki te tohu hou.

	Te Reo 
	Ā-Tā
Āheinga Reo
4.3
Ka whai whakaaro ake ki te pūtake o te tuhituhi me te kaipānui.
	
	Pukapuka kura (school pamphlet)
Mahi takitahi
Mai i ngā kōrero kua rangahaua e te ākonga mō Te Kāreti o Te Aute, ko tā te ākonga mahi he waihanga i tētehi pukapuka kura e whakamārama ana i ngā meka e 5 mō te kura. 
Mā te tauira e whiriwhiri ngā meka me te hoahoa o te pukapuka nei. 



Wāhanga 2 – Ngā mahi hokohoko a Te Hāpuku
Nō te taenga mai o iwi kē ki Aotearoa ka tīmata ngā mahi hokohoko a te iwi Māori ki te rāwaho, kāore i rerekē mō Te Hāpuku. Ko tēnei wāhanga e aro ana ki ngā mahi hokohoko a Te Hāpuku. 
Kotahi te kaupapa matua o tēnei wāhanga, e whā ngā ngohe. 
	Te wāhanga o TMoA 
	Te Whenu
Te Whāinga Paetae 
	Kaupapa Matua 
Te mahi hokohoko 
	Ngā mahi a te ākonga

	Tikanga ā-Iwi
	Te Wāhi me te Taiao
3.3 
Ka whakamārama i ngā take me ngā huarahi e whakaatu ai te tangata i tōna hononga ki tētahi tino wāhi, ki tētahi tino taiao.
	Ngā mahi hokohoko a Te Hāpuku

Ko tā te kaiako mahi he whakamārama i ngā mahi hokohoko a Te Hāpuku, mā te kaiako ēnei kōrero e whakamārama atu ki ngā tamariki.

· He aha te mahi hokohoko?
· He aha i tahuri ai ō tātou tūpuna ki tēnei mahi?
· He aha ngā momo rawa i hokohokotia? 
· He aha ngā mahi hokohoko a Te Hāpuku? 
· I hokohoko ia ki a wai? 
· I whai oranga te iwi i āna mahi? 


	Te mahi hokohoko 
He mahi takirua

Mai i ngā kōrero kua wānangahia e ngā ākonga mō ngā mahi hokohoko, ko tā ngā ākonga mahi he rangahau i ngā rawa a te Māori i ngā tau 1800, kia āta whai whakaaro ngā ākonga ki ngā rawa 10 i hokohokotia e te iwi Māori. 

Mutu ana te rangahau ngā rawa 10, mā ngā ākonga e tuhi ētehi paku whakamārama mō ia rawa e whakamōhio mai ana i te take i hokohokotia ēnei taonga i ngā tau 1800. 

	Ngā Toi 
	Toi Ataata
4
Ka whakawhanake ariā, ka whakapakari pūkenga, ka whakamārama, ka whai māramatanga te ākonga: 
mā te whakamahi i ngā tukanga me ngā rawa tā a te kaitoi.
	
	Pānui hoko (Advertisement poster)
Mahi takitahi
Mai i ngā kōrero kua wānangahia mō ngā mahi hokohoko, ko tā te ākonga mahi he tā i tētehi pānui hokohoko mō tētehi rawa a te Māori i ngā tau 1800. Kei runga i tēnei pānui ko ēnei kōrero kei raro iho nei:
· He pikitia o te taonga, mā te ākonga e tā
· Ngā āhuatanga pai o te taonga 
· Te utu (i ngā tau 1800)

	Hangarau



	Te Whakaharatau Hangarau
4.6 
Ka mārama ki te whakahaere o ngā pūnaha hangarau.

	
	He Pakiwaituhi 
He mahi takitahi
Mai i ngā kōrero kua wānangahia e ngā ākonga mō ngā mahi hokohoko a Te Hāpuku, ko tā te ākonga mahi he tuhi i tētehi pakiwaituhi e whakaatu ana i ngā mahi hokohoko a Te Hāpuku. 
Mā te ākonga e whiriwhiri te hoahoa o ngā pikitia hei whakahāngai atu ki ngā kōrero o te pakiwaituhi. 

	Te Reo 
	Ā-Waha 
Puna Reo
3.2
Ka whakanikoniko i āna kōrero, tuhinga rānei ki ngā kupu taurite, kupu āhua nā te whānui haere o tana puna kupu
	
	He hokohoko rawa
Mahi takitahi

Mai i ngā kōrero kua wānangahia e ngā ākonga mō ngā mahi hokohoko a Te Hāpuku, ko tā te ākonga mahi he whakarite i ētehi kōrero whakapoapoa i te akomanga ki te mahi hokohoko i tōna taha. 

Mā te kaiako ētehi taputapu e kawe mai ki te kura, ko tā te ākonga mahi he whiriwhiri i tētehi o aua taputapu, ka whakarite i ētehi kōrero mō taua taputapu hei whakapoapoa i te akomanga ki te hokohoko i tōna taha.  Mutu ana te whakarite a te ākonga i āna kōrero, ka tū ia ki te kauwhau i te pai o te taputapu kei a ia.  




[bookmark: _Hlk528611921]Wāhanga 3 – Te Kīngitanga
Ko Te Kīngitanga tētehi o ngā kaupapa i tautokotia e Te Hāpuku, e ai hoki ki ngā kōrero tuku iho, i tae tēnei tono ki a ia. Ko tēnei wāhanga e aro ana ki taua hononga. 
E whā ngā wāhanga, e whā hoki ngā ngohe.
	Te wāhanga o TMoA 
	Te Whenu
Te Whāinga Paetae 
	Ngā kaupapa 
Ngā kawenga mā te kaiako
	Ngā mahi a te ākonga

	Tikanga ā-Iwi
	Te Ao Hurihuri
Hītori
6.1 

Ko ngā pūtaketanga me ngā otinga o ngā tūāhua o mua i waihanga i te āhua noho a te iwi o Aotearoa.
	Wānanga – He aha te Kīngitanga? 

Mā te kaiako ngā ākonga e whakarōpū kia rua ki ia rōpū ko ā rāua mahi ko te tuhi ki runga pepa nui i ō rāua whakaaro mō tēnei mea Te Kīngitanga. 
Ko te kaupapa hei ohiamanomano ko tēnei:
· He aha Te Kīngitanga ki a kōrua?


	Ko koe hei kīngi 
Ko koe hei kuini 
He mahi takirua

Mai i ngā kōrero kua wānangahia e ngā ākonga mō te kīngitanga, ko tā ngā ākonga mahi he tū ki mua i te akomanga ki te whakatakoto i ō rāua whakaaro. 

Mutu ana tērā ka tuhi rāua i ētehi ture paihere i ō rāua whānau, anō nei ko rāua ka tū hei kīngi hei kuini rānei mō te kotahi wiki e whakaū ana i ngā tikanga me ngā ture ki runga i ngā whanau. 

Me whai whakamāramatanga ngā ture katoa e hiahiatia ana e rāua te whakamana. 
Kia 10 ngā ture

	Ngā Toi 
	Toi Ataata 
5
Ka tūhura, ka whakawhanake, ka whai mōhiotanga, ka whai māramatanga: ki te whakawhanake i ngā ariā me ngā mātāpuna o te kaitoi;
	Te mana o Te Hāpuku

Ko tā te mahi a te kaiako he whāngai i ngā kōrero mō ngā pūmanawa me ngā āhuatanga o Te Hāpuku e kiia ai ia he rangatira. Ko tāna mahi he rangahau i a Te Hāpuku me te momo mana i a ia me ngā momo mahi i kapi i a ia. 
	He tā whakaahua (Portrait)
Mahi takitahi 
Mai i ngā kōrero kua rangona e te ākonga mō Te Hāpuku me tōna mana. Ko tā te ākonga mahi he tā i tētehi whakaahua o Te Hāpuku e whakaatu ana i te mana kei a ia. 

Mā te ākonga e whakaniko i te pikitia kia kitea ā pikitia nei ētehi o ngā mahi kua kapi i a ia.  

	Hangarau



	Ngā Āhuatanga o te Hangarau
3.1 

Ka tautohu, ka whakaputa whakaaro e pā ana ki: 
• ngā whakahiatotanga hangarau i roto i ngā wā; 
• ngā whakapono me ngā uara; 
• ngā tikanga ka whakamahia e te tangata
	Te Kīngitanga o te iwi Māori 


Mā te kaiako ngā kōrero mō te whakatūnga o Te Kīngitanga e tuku ki ngā ākonga, ka taea hoki e te kaiako te tuku i ngā ākonga ki te rangahau kia te kaupapa nei. 
	He tuhi rarangi wā (time line) 
He mahi takitahi

Mai i ngā kōrero kua wānangahia, kua rangahaua e te ākonga mō Te Kīngitanga, ko tā te ākonga mahi he tuhi i tētehi rarangi wā e whakaatu ana, e whakamārama ana i te whakatūnga me te whanaketanga o Te Kīngitanga mai i te wā o te rapu kīngi tae noa mai ki tēnei wā, ki te wā o Kīngi Tuheitia. 

	Te Reo 
	Ā-Waha
Āheinga Reo
4.2

Ka whakapuaki patapatai hāngai tonu, kōrero whakamārama, tautohetohe rānei kia puta ai te reo hīkaro, te reo whakamana hoki.
	Te Hāpuku hei Kīngi


Ko tā te kaiako mahi he āta whakamārama i ngā kōrero mō Te Hāpuku me te taenga o te tono ki a ia kia tū hei Kīngi. 

 
	He tuhinga whakamārama  
Mahi takitahi

Mai i ngā kōrero kua wānangahia, kua rangahaua e te ākonga mō Te Hāpuku hei kīngi, ko tā te ākonga mahi he whakarite i tētehi kōrero ānō nei ko Te Hāpuku ia, ko tāna kōrero e āta whakamārama ana i ngā take i whakahē ia i te tono ki te tū hei kīngi mō te motu. 
Ka tū ia ki mua i te akomanga ki te whakatakoto i āna kōrero. 





Wāhanga 4 – Te Whakaputanga
Ko Te Whakaputanga o te Rangatiratanga o Niu Tīrani he pepa whai mana i kōkiritia e ngā rangatira o Ngāpuhi tiaki i te mana motuhake o te iwi Māori. Ko Te Hāpuku tētehi tangata o te tokorua i haina i te pepa nei kāore ōna here ki ā Ngāpuhi. Ko tēnei wāhanga e aro ana ki ēnei kōrero me tēnei pepa whai mana. 
E whā ngā kaupapa, e whā hoki ngā ngohe. 
	Te wāhanga o TMoA 
	Te Whenu
Te Whāinga Paetae 
	Ngā kaupapa matua 
Ngā kawenga mā te kaiako
	Ngā mahi a te ākonga

	Tikanga ā-Iwi
	Te Ao Hurihuri
3.1 
Ka whakamārama i te whakaawenga o ngā whakaaro me ngā mahi a te tangata i te oranga o ētahi atu i ngā wā o mua.
	Te Whakaputanga 

I runga anō i ngā kōrero huhua mō te kaupapa nei e iri ana ki te ipurangi, ko tā te kaiako mahi he whāngai i ngā kōrero mō Te Whakaputanga ki ngā ākonga me te tuku hoki i a rātou ki te rangahau ā-ipurangi i ngā kōrero mō te kaupapa nei. Ka whakaemi i ngā kōrero ka kitea e rātou. 


	He hanga whakaaturanga rorohiko (digital presentation)
He mahi takirua
Ko tā ngā ākonga mahi he hanga i tētehi whakaaturanga mā te rorohiko e whakautu ana i ngā pātai kei raro iho nei:
· He aha Te Whakaputanga?
· He aha i ara ake ai tēnei kaupapa?
· Ko wai i kawe i te whakaaro nei ki Ingarangi?
· Ko wai i tuhi? Ko wai i whakamāori?
· He aha te tikanga o tēnei pepa?
· Ko wai ngā rangatira i haina? 
· I whakautehia tēnei pepa whai mana e te Pākehā? 
· Ki ō whakaaro i whai hua te pepa whai mana nei ki te iwi Māori?

	Ngā Toi 
	Toi Ataata 
4
Ka whakawhanake ariā, ka whakapakari pūkenga, ka whakamārama, ka whai māramatanga te ākonga: 
mā te tūhura me te whakamahi i ngā hua o ngā rawa, rawa tā, me ngā taputapu; 
i ngā mahi o te whiriwhiri tukanga rawa tā, me te tautohu taputapu;  
mā te whakamahi i ngā tukanga me ngā rawa tā a te kaitoi.
	Te haki 
Mai i ngā kōrero kua rangahaua e te ākonga mō Te Whakaputanga, ko tā te kaiako mahi he whakamārama i ētehi o ngā tikanga o te haki o Te Whakaputanga. Mā te kaiako ēnei kaupapa e whakamārama:
· Te take o te haki
· Ko wai i hanga i te haki
· Te huarahi whiriwhiri i te haki
· Ngā tikanga o te haki
	He hoahoa haki
Mahi takitahi 

Mai i ngā kōrero kua whāngaihia e te kaiako mō Te Whakaputanga, ko tā te ākonga mahi he hoahoa i tētehi haki hou mō Te Whakaputanga.

Mā te ākonga te hoahoa e whakatau māna hoki tētehi whakamāramatanga e tuhi e āta whakamārama ana i ngā wāhanga katoa o te haki.  



	Hangarau



	Ngā Āhuatanga o te Hangarau
5.1 
Ka whakatairanga i ō rātou ake whakapono, uara rānei hei otinga: 
• mō te whānau, te hapori, te hapū, te iwi rānei, ā, ka tūhura i te pāpātanga ki ētahi atu ahurea, hunga kiritaki hoki.
	Ngā wāhanga o Te Whakaputanga 

Ko tā te kaiako mahi he tuku i tētehi wāhanga o Te Whakaputanga ki ia takitoru, tukuna ngā ākonga ki te tūhura me te whai māramatanga ki te wāhanga kei a rātou. Mutu ana te āta wānanga o ngā ākonga i te wāhanga kei a rātou ka tahuri rātou ki te ngohe. 
 
	He tuhinga hōpara (Exploratory writing) 
He mahi takitoru
Mai i ngā kōrero kua wānangahia e ngā ākonga mō te wāhanga o Te Whakaputanga kei a rātou, ko tā ngā ākonga mahi he tuhi i tētehi tuhinga hōpara e āta whakamārama ana i te wāhanga o Te Whakaputanga kei a rātou.

	Te Reo 
	Ā-Waha
Āheinga Reo
5.1 
Ka whakamārama, ka tautohetohe rānei i tētahi kaupapa e puta ai te reo hīkaro, te reo whakamana, me te reo whakaahua.
	Te hainatanga o Te Hāpuku i Te Whakaputanga

Ko tā te kaiako mahi he āta whakamārama i ngā kōrero mō te hainatanga o Te Hāpuku i Te Whakaputanga, me ngā take i haina ia i te pepa whai mana nei. 
	He tautohetohe   
Mahi ā-rōpū
Mai i ngā kōrero kua wānangahia, kua rangahau e ngā ākonga mō te hainatanga o Te Hāpuku i Te Whakaputanga, ko tā ngā ākonga mahi he tuhi i tētehi kōrero tautohetohe e whakaae e whakahē ana rānei i tēnei kaupapa: 
He tika te hainatanga o Te Hāpuku i Te Whakaputanga?
Ka rua ngā rōpū, mā te kaiako e whiriwhiri ko wai kei ia rōpū, ko ia hoki ka whakamōhio atu mehemea ko tō rōpū e whakaae ana, e whakahē ana rānei ki te kaupapa o runga. 


Wāhanga 5 – Te Tiriti o Waitangi 
Ko Te Tiriti o Waitangi tētehi pepa whai mana e tāmi tonu ana i tō tātou iwi, ko Te Hāpuku tētehi rangatira i tonoa ki te haina i Te Tiriti o Waitangi. Ko tēnei wāhanga e aro ana ki Te Tiriti o Waitangi me te hainatanga a Te Hāpuku i te pepa whai mana nei. 
E whā ngā kaupapa, e whā hoki ngā ngohe. 
	Te wāhanga o TMoA 
	Te Whenu
Te Whāinga Paetae 
	Ngā kaupapa matua 
Ngā kawenga mā te kaiako
	Ngā mahi a te ākonga

	Tikanga ā-Iwi
	Te Wāhi me te Taiao
3.2 
Ka whakamārama i ngā take me ngā huarahi e whakaatu ai te tangata i tōna hononga ki tētahi tino wāhi, ki tētahi tino taiao.
	He aha te Tiriti? 

Ko tā te kaiako mahi he ārahi i te wānangatanga o tēnei kaupapa. Mā te kaiako ēnei pātai e tuku ki te akomanga hei wānanga mā rātou, mā te kaiako rātou e whakatōtika i ngā wā o te kotiti. 
· He aha te Tiriti? 
· He aha te tikanga o te Tiriti? 
· Mō te aha Te Tiriti?
· He aha ētehi tauira o tētehi Tiriti?

	He aha te Tiriti?
He mahi takitahi

Mai i ngā kōrero kua wānangahia e te ākonga mō te Tiriti, ko tā te ākonga mahi he whakautu i ēnei pātai:
· He aha tētehi tauira o tētehi Tiriti e paihere ana i a koe?
· Kei waenganui tēnei Tiriti i a wai?
· He aha ngā kaupapa me ngā whakaaetanga o tō Tiriti?
· Ki te kore tētehi e whai i ngā tikanga o te Tiriti, he aha te utu?  

	Ngā Toi 
	Ngā mahi a Te Rēhia 

Ka mārama, ka whakaatu whakaaro:  ki ngā tukanga; ki ngā tūmomo mahi.
	Te Tiriti o Waitangi  

Mai i ngā kōrero kua wānangahia mō te tikanga o tētehi Tiriti, ko tā te kaiako mahi he aro ināianei ki Te Tiriti o Waitangi. E toru ngā wāhanga matua o tēnei kaupapa. 
· Te wā i mua i te hainatanga o Te Tiriti o Waitangi. I aha ngā iwi e rua ki te whakarite mō te hainatanga o Te Tiriti o Waitangi?
· Te hainatanga o Te Tiriti o Waitangi
· I ahatia te iwi Maōri i muri mai i te hainatanga o Te Tiriti o Waitangi?
	Te tuhi Tiriti
Mahi takirua 

Mai i ngā kōrero kua wānangahia e ngā ākonga mō Te Tiriti o Waitangi, ko tā te ākonga mahi he tuhi i tētehi tiriti ki waenganui i a rāua. 
  
Kia 10 ngā tikanga ka whakaritea e rāua ki waenganui i a rāua mō tēnei tiriti. 


	Hangarau



	Ngā Āhuatanga o te Hangarau
3.1 
Ka tautohu, ka whakaputa whakaaro e pā ana ki: 
• ngā whakapono me ngā uara; 
• ngā tikanga ka whakamahia e te tangata.
	Te hainatanga a Te Hāpuku i Te Tiriti o Waitangi

I te marama o Pipiri te tau 1840 i tae atu Te Tiriti o Waitangi ki Te Matau-ā-Māui ki te tono i te mokotā o Te Hāpuku. I horokukū a Te Hāpuku engari nā te mokotātanga o Hoani Waikato me Harawira Makiha i Te Tiriti ka whai atu ko ia. 

Ko tā te kaiako mahi he whāngai i ngā rētōtanga o tēnei kaupapa ki ngā ākonga. Mutu ana ēnei kōrero katoa te whakamārama ka tahuri ki te ngohe.  
	Te tuhi Īmēra 
He mahi takitahi

Mai i ngā kōrero kua wānangahia e te akomanga mō te hainatanga a Te Hāpuku i Te Tiriti o Waitangi, ko tā te ākonga mahi he
tuhi i tētehi īmērā ki a Te Hāpuku e whakamārama ana i ōna kareāroto mō tāna (Te Hāpuku) hainatanga i Te Tiriti o Waitangi.  



	Te Reo 
	Ā-Tā
Puna Reo
5.2
Ka hāngai ngā kupu me te āhua tonu o te whakatakoto kupu ki te kaupapa
	Ngā wāhanga o Te Tiriti o Waitangi

Ko tā te kaiako mahi he āta whakamārama i ngā wāhanga o Te Tiriti o Waitangi. Ka tuku mā te akomanga e āta wānanga ngā wāhanga o Te Tiriti kia kitea ngā tikanga o ia wāhanga. 


	He tuhinga hōpara (Exploratory writing) 
He mahi takitahi

Mai i ngā kōrero kua wānangahia e ngā ākonga mō ngā wāhanga o Te Tiriti o Waitangi, ko tā te ākonga mahi he tuhi i tētehi tuhinga hōpara e whakamāra ana i ia wāhanga. 





Wāhanga 6 – Ngā waiata mō Te Hāpuku 
Ko tēnei wāhanga e aro ana ki ētehi waiata mē ētehi kaupapa nui nā Te Hāpuku i ārahi tōna wā.  
	Te wāhanga o TMoA 
	Te Whenu
Te Whāinga Paetae 
	Ngā kaupapa matua 
Ngā kawenga mā te kaiako
	Ngā mahi a te ākonga

	Tikanga ā-Iwi
	Te Ao Hurihuri
4.2 
Ka whakaahua i ngā huarahi e tuhia ai, e maumaharatia ai ngā mahi o mua
	He waiata mō Te Hāpuku 

Ko tā te kaiako mahi he rangahau i tētehi waiata i titoa i tuhia mō Te Hāpuku ka wānangahia ēnei kaupapa i te taha o ngā ākonga.
· He aha te waiata
· He aha te momo waiata
· Ko wai te kaitito?
· He aha i titoa ai te waiata?
· He aha te tikanga o te waiata? 
	He whakamārama i te waiata 
He mahi takirua

Mai i ngā kōrero kua wānangahia e te akomanga mō tētehi o ngā waiata a Te Hāpuku, ko tā ngā ākonga mahi he tuhi i tō rāua ake whakamārama o te waiata nei. 

Mā ngā ākonga ngā kupu e wetewete, me ngā whiti e āta mātai, ka tuhia mai he whakamārama e ai ki tā rāua i kite ai, i rongo ai. 

	Ngā Toi 
	Ngā mahi a te Rēhia

Ka tūhura, ka whakamahi, ka whakawhanake mōhio, ka whakamārama:    
i tā te tinana me te reo whakatau i roto i ngā horopaki huhua.

	Te Hāpuku 
Ko tā te kaiako mahi he whāngai i ngā kōrero tuku iho mō Te Hāpuku, tukuna hoki ngā ākonga kia rangahau i ngā kōrero huhua e iri ana ki te ipurangi. 


 
	Tito waiata ā-ringa
Mahi takitoru 

Mai i ngā kōrero kua rangahaua e ngā ākonga mō Te Hāpuku, ko tā ngā ākonga mahi he tito waiata ā-ringa mō Te Hāpuku. 
Mā ngā ākonga te rangi, ngā kupu me ngā ringa e waihanga. 

	Hangarau



	Ngā Āhuatanga o te Hangarau
4.4 
Ka whakahiatotia ngā pūkenga ā-ringa, ā-hinengaro, taha auaha anō hoki.

	Poukawa 

Mā te kaiako ngā kōrero e tuku ki ngā tamariki mō te roto nei a Poukawa ka whakamāramahia ēnei kōrero kei raro iho nei:
· I takea mai te ingoa Poukawa i whea?
· He aha i tino pirangi a Te Hāpuku ki tēnei wāhi?
· He aha ngā kai i te roto o Poukawa?
	He hanga hīnaki 
He mahi takitahi

Mai i ngā kōrero i tukuna e te kaiako mō te roto o Poukawa, ko tā te ākonga mahi he hanga hīnaki hei hopu, ika, kōura me te tuna. 

Mutu ana te hanga o te hīnaki ka tuhia he kōrero e hāngai ana ki a Te Hāpuku me tōna tino pai ki ēnei momo kai. 


	Te Reo 
	Ā-Tā
Puna Reo
4.3
Ka mārama, ka whakamahi i ngā kīanga whakaahua, kīanga whakarite hei whakaniko i te kaupapa.
	Te pakanga o Omaruanui 

Mā te kaiako ngā kōrero mō te pakanga o Omaruanui e whāngai ki ngā ākonga ka whakautu i ēnei pātai:
· He aha i haere mai ai te whakapono Paimārire ki Te Hauke?
· He aha i tū ai te hauhau i Omaruanui?
· He aha i tū ai te pakanga?
· I ahatia te poropiti a Te Panapa? 
	He tuhinga whakaahua (descriptive writing)  
Mahi takitahi

Mai i ngā kōrero kua whāngaihia e te kaiako mō te pakanga i Omaruanui, ko tā te ākonga mahi he tuhi i tētehi tuhinga whakaahua, e āta whakamārama ana e āta whakaahua ana i te pakanga nei. 

